
Қарақалпақ əдебиятында лирик шайырымыздың шығармаларын ҳəзирги 
заманда өзине ылайық баҳасын алыўда текстологиялық жумыс ислеў зəрүр деп 
есаплаймыз. Сонлықтан оның шығарамларын мүмкиншилиги болғанынша қайта 
көрип шығып өз қəлпине келтириў илим ушын пайдалы ҳəм əҳмийетли жумыс 
исленди деп ойлаймыз. 

Улыўма алғанда, Қазы Мəўлик шығармалары бойынша текстологиялық 
жумыс шайырдың қосықлар топламын арнаўлы түрде баспадан шығарғанда өз 
пайдасын тийгизеди. 

Аннотация. Мақолада риторик муносабат ҳосил қилиш усуллари, лирикада 
яширин диалог вужудга келиш омиллари, бадиий нутқда тасвир ва ифода 
муқобиллиги Муҳаммад Юсуфнинг “Онамга хат” шеъри мисолида назарий 

умумлаштирилади. Унда ҳаётни поэтик тадқиқ этиш жараёнида мурожаат шакли 
вазифадошлиги, монолог ва руҳий кечинма тадрижи таҳлили қилинади. 

Калит сўзлар: бадиий нутқ, риторик муносабат, яширин диалог, лирик 
субъект, бадиий маҳорат. 

 

ПОСОБЫ УСТАНОВЛЕНИЯ РИТОРИЧЕСКИХ ОТНОШЕНИЙ В ПОЭМЕ 
МУХАММАДА ЮСУФА “ПИСЬМО К МОЕЙ МАТЕРИ” 

Аннотация. В статье теоретически обобщены методы создания 
риторической установки, факторы скрытого диалога в лирической поэзии, 
чередование образа и выражения в художественной речи на примере 
стихотворения Мухаммеда Юсуфа «Письмо моей матери» (“Онамга хат”). 
Анализируется функция формы обращения, монолога и эволюции психического 
опыта в процессе поэтического изучения жизни. 

Ключевые слова: художественная речь, риторическая установка, скрытый 
диалог, лирическая тема, художественное мастерство. 

 

METHODS OF ESTABLISHING A RHETORIC RELATIONSHIP IN MUHAMMAD 
YUSUF'S POEM “LETTER TO MY MOTHER” 

Annotation. The article theoretically generalizes the methods of creating a 
rhetorical attitude, the factors of hidden dialogue in the lyrics, the alternation of image 
and expression in artistic speech on the example of Muhammad Yusuf's poem “Letter to 
my mother”. It analyzes the functionality of the form of appeal, the monologue and the 
evolution of mental experience in the process of poetic study of life. 

Key words: Keywords: artistic speech, rhetorical attitude, hidden dialogue, lyrical 
subject, artistic skill. 

 

Маълумки, лирик ифодада сўзга юклатилган риторик муносабат тадқиқ 
саҳнига чиқади. Матндаги нозик туйғу муаллиф шахсияти ва шеър руҳиятини 
бир-бирига муқобиллаштиради. Айнан бадиий нутқда тасаввур ва ғоя рақобатга 
киришувини инобатга олсак, масала моҳияти янада ойдинлашади. Поэтик 
тушунчада маъно тармоқланиши таҳлил малакаси устуворлашувига замин 
ҳозирлайди. Бу жараёнда ижодий ҳамкорлик қадрият, анъана ва маданият 
жипслаштириб, адабий талқин ижтимоий воқелик ҳамда бадиий шартлиликни 
ўзаро мувофиқлаштиради. Матндаги қиймат, нуқтаи назар ва идрок шеърий йўсин 
табиатини белгилайди. Луғавий бирлик ўрнини эгаллайдиган матн риторик 
муносабат ҳосил қилади. Унда кузатиш ва мушоҳада қоришган ҳолда 
ижодкорнинг диалоглашган туйғуларини юзага чиқаради: 

Мен сиз айтгандайин ҳаммани севдим, 
Ҳаммага ишондим, мана оқибат: 
Ўз дўстим уйига кўмилди севгим, 
Кун бўлиб кўксимни куйдирди нафрат [М.Юсуф, 2007, 57]. 

 Муҳаммад Юсуф қаламига мансуб “Онамга хат” шеъри олти банддан 
иборат. Унда чексиз соғинч юрагини ўртаган фарзанд она сиймоси билан риторик 
муносабатга киришади. “Тунлари чароғон шундай шаҳарда” ҳам ёлғиз лирик 
субъект ҳаёт ва хаёл зиддиятидан изтироб чекади. Орзуларга ҳамроҳ кўнгил 
изҳори дағал воқелик силсиласида синади! Руҳий ҳолатнинг аниқ манзараси 
ҳамда ифода мантиғи соддалиги шеърда самимиятини таъминлайди. Муаллиф дил 

розини ошкор этиш ёрдамида китобхон қалбида ҳамдардлик уйғотади. Шунинг 
учун ҳам алдов ва риёдан ҳоли сатрлар ўқувчини ишонтиради, мурожаат замирига 
сингиб кетган саволлар китобхонни ҳам ўйга толдиради. Зотан, “Ички дунёси бой 
кўнгил кишиларига яшаш ҳамиша қийин кечади. Сабаби бундай шахс 
воқеликнинг ҳеч қандай иштирокисиз ҳам доим қарама-қарши икки куч: руҳ ва 
тана ўртасидаги кураш оғушида кун кечиришга маҳкум. Руҳият, кўнгил одамни 
юксакларга чорласа, тана уни ерга тортиб, нафснинг истакларини қондиришга 
ундайди” [Йўлдошев, 2019, 306].  

Чинакам туйғу сатҳидан чиққан, эзгулик ва гўзалликка бурканган мисралар 
ҳар қандай ғараз ҳамда манфаатдан юксак турувчи нозик сезгиларни уйғотади. 
Шеър риторикаси, биринчидан, ҳаётий вазиятни ойдинлаштирса, иккинчидан, 
мулоқот иштирокчилари нуқтаи назарини кескинлаштиради, учинчидан эса 
бадиий ахборотнинг йўналтирилганлик даражасини тавсифлайди, тўртинчидан, 
таҳлил ва талқиннинг ўрин алмашинув жараёнини марказий нуқтага олиб чиқади: 

Бошимдан ўтгани кўкка ҳам аён, 
Юлдузлар қиқирлаб кулар оқбадан: 
Мен - зангор яйловда олис, бепоён, 
Уюридан ажраб қолган қулунман... [М.Юсуф, 2007, 57]. 

Лирик қаҳрамон томонидан ғоят ўзига хос шарҳланган руҳий ҳолат муаллиф 
позициясини белгилаб беради. Мақсад ва вазифа нисбати эса тасвирдаги 
манзарадан ҳаракатга ўтишга замин ҳозирлайди. “Бошимдан ўтгани кўкка ҳам 
аён” дард лирик қаҳрамон “Уюридан ажраб қолган қулундай” бўзлашига сабаб 
бўлади. Шу ўринда таъкидлаш жоизки, ички нутқ қўлланган ташбеҳдан 
тугалланмаган ифода муносабатини ҳосил қилишга йўналтирилади. Аниқроғи, 
матн даражасидан муаллиф танловига ўтиш монологик тафаккур 
мутаносиблигини вужудга келтиради. Диалогик талқинда “Санъаткорнинг 
санъати шундаки, у ҳар бир сўз, ҳолатдаги маъноларни бус-бутун қамраб олишга 
сўзнинг ич-ичига, моясига кириб боришга интилади” [Расулов, 2007, 44]. Мазкур 
вазиятда сўз руҳий ҳолат ва поэтик ғоя билан алоқага киришади. Шеърда муаллиф 
тингловчи сифатида парда ортидаги она тимсолини танлайди. Тасдиқни инкор 
қилиш усули риторик муносабат устуворлашувига замин яратади. Адабий 
талқинда шоир адресат ҳамда адресант орасида тенгликни сақламайди, балки, 
тингловчи муносабатини сўзловчи концепциясига бўйсундиради: 

Мен сизни ўйлайман шому саҳарда, 
Она, соғинсам ҳам бора олмайман, 
Тунлари чароғон шундай шаҳарда, 
Ҳеч кимга кўнглимни ёра олмайман [М.Юсуф, 2007, 57]. 

Шеър жонли мулоқот асосига қурилган, суҳбатдошга бевосита ва билвосита 
мурожаат сатҳида мушоҳада гоҳ кучаяди, баъзан эса зиддиятни кескинлаштиради. 
Савол, илинж, инкор, тасдиқ ва мунозара диалоглашган моҳият ва унинг синтези - 
монолог матн структурасини бошқарувга йўл очади. Тил герменевтик моҳияти эса 
мулоқот шаклини тавсифлайди.  

Таъкидлаш керакки, “Лирик кечинмада фикр ва ҳиссиёт қоришиқ яшайди. 
Бугина эмас, улар бир-бирининг мағиз-мағизига шундай сингиб кетадики, 
ажратиб кўришнинг иложи бўлмай қолади. Бу ажралмас бирлик – бутунлик лирик 

кечинманинг моҳиятини ташкил этади. Аммо такомилдаги лирик кечинманинг 
юзага чиқиши учун яна бир нима талаб этилади. Биз – ўқувчи кечинма шаклида 
берилган эҳтиросли фикр (ёки фикрий эҳтирос)нинг шаклланиш усули, 
ривожланиш жараёнини кузатиб боришимиз шарт. Ана шу ҳолда кечинма – образ 
яхлит таъсирчан ҳолда юзага чиқади” [Жамол Камол, 2018, 92-93]. Шу маънода, 
юқоридаги банднинг биринчи мисрасида иқрор вазиятни ойдинлаштиради, 
иккинчи мисрада тасдиқ ва инкор зиддияти тасаввурни тиниқлаштиради, учинчи 
ва тўртинчи мисралар қаршилантириш усули динамикасини белгилайди. 
Сўзловчи ва тингловчи ички алоқаси олам сир-синоатини англашда ҳайратга 
тушган лирик қаҳрамоннинг руҳий ҳолатини тайин этади. Унда адресатга 
йўналтирилган мурожаатда лирик субъект характери намоён бўлади. Мулоқот 
шаклида кўнгил ва руҳият ўзаро алоқага киришади. Поэтик тасаввурда пайдо 
бўлган манзарада адабий талқин коммуникацияси ҳал қилувчи вазифани 
бажаради. Унда икки жиҳат, яъни адресат мақоми ва адресантга муносабат 
бирлашади. Сўзнинг эстетик қуввати ва маъно-моҳияти диалогнинг ижодий 
мустақиллигини таъминлайди. Бадиий амалиёт луғавий бирлик шакл ва услубда 
қайта идрок этилади. Нутқий хулқ-атвор барқарорлиги лирик қаҳрамон қиёфасини 
ойдинлаштиради. 

Зеро, “Бадиий нутқнинг ўзига хос хусусиятлари уни амалий нутқ – кундалик 
мулоқот амалга ошириладиган нутқ билан қиёслаганда яққолроқ кўзга ташланади. 
Амалий нутқ учун муҳими – муайян информацияни етказиш, унинг қандай 
етказилиши муҳим эмас. Бадиий нутқда эса, аксинча, ўша информациянинг 
қандай етказилиши ҳам ғоят муҳим, унда ифодаги эътибор устворлик қилади. Шу 
боис бадиий нутқ тасвир воситасигина эмас, айни пайтда тасвир предмети ҳам 
саналади. Амалий нутқ ахборот-коммуникатив функцияни, бадиий нутқ эса 
бадиий-коммуникатив, аниқроқ айтсак, бадиий мулоқот асосида эстетик 
функцияни бажаради” [Қуронов, 2018, 241].  

Умуман, Муҳаммад Юсуфнинг “Онамга хат” шеъри бадиий коммуникация 
асосига қурилган. Унда риторик муносабатга сингдирилган мушоҳада 
умумлашмаси тасаввурни аниқлаштириш имконини беради. Ривоя техникасида 
ижодий ниятдан поэтик вазифадошликка ўтиш таомили устуворлигини ҳисобга 
олсак, масала моҳияти янада ойдинлашади. Шоир инсон ҳаёти зиддиятларини она 
шахсига мурожаат қатига сингдириб юборади. Аслида мулоқот шакли бир 
томонлама йўналиш характерига эга бўлиб, лирик субъект ўз ҳаётий 
мушоҳадасини тасдиқлашга интилади. Она сиймоси жорий сатҳда эстетик аъмол 
вазифасини ўтайди. Муаллиф аксар ўринларда тингловчи мақоми феноменини 
тадқиқ саҳнига чиқаради. Илоҳий туйғу сўзга кўчирилган моҳияти бадиий нутқ 
малакасини тавсифлайди, унда тасвир ва ифода синтези кўзга ташланади. 

